
sþ. 135. Tillaga til þingsályktunar
um hæli fyrir áfengissjúklinga i Olafsdal í Dalasýslu

Flm.: Jónas Jónsson.

Alþingi ályktar að skora á rikisstjórnina að:
1. beita sér á þessu þingi fyrir, að sett verði löggjöf um, að áfengissjúklingar

skuli dveljast á þar til gerðu sjúkraheimili og hlýða settum reglum heilbrigðis-
stjórnarinnar um daglega starfshætti, þessir sjúklingar fái ekki athafnafrelsi,
fyrr en heilbrigðisstjórnin vottar, að þeir hafi hlotið fullan hata,

2. að gera nauðsynlegar endurbætur á gamla skólahúsinu í Olafsdal og öðrum
húsum á jörðinni, þannig að þar geti orðið starfrækt sjúkraheimili fyrir áfengis-
sjúklinga,

3. að safna i hælið i Olafsdal öllum þeim karlmönnum á Íslandi, sem eru áfengis-
sjúklingar og af þeirri ástæðu óhæfir til þátttöku í nytsömum störfum og frið-
sömu heimilislífi.

Greinargerð.
Í Reykjavík og fleiri kaupstöðum á landinu eru allmargir áfengissjúklingar, sem

sinna engri áreynslu nema leit eftir áfengi. Þeir eru í nálægð við vínbrunninn óhæfir
til hvers konar nytsamra starfa. Þeir eyða öllum þeim fjármunum, sem þeir geta náð
frá vandamönnum sínum, og biðja beinínga, hvar sem von er um fé, til að geta, þótt
ekki sé nema eitt augnablik, slökkt vínþorstann. Þar sem slíkir menn eru tímunum



saman viti sinu fjær sökum ölæðis, eyðileggja þeir heimili sin og vandamanna sinna.
Þrásinnis misþyrma þessir ölóðu menn konum sínum og börnum. Er hörmuleg raun
þeirra, sem hafa slíkan mann til fyrirsvars um atvinnu og uppeldi ungmenna.

Það ætti að vera öllum ljóst, að áfengissjúklingar eiga að vera sviptir frelsi eins
og menn, sem hætta er á, að dreifi hættulegum, smitandi sjúkdómum. Mannfélags-
og mannúðarástæður gera óhjákvæmilegt að einangra þessa sjúklinga Í þar til gerð-
um sjúkrahúsum. Þessir menn eyðileggja sína nánustu siðferðislega og fjárhags-
lega. Þeir eru til mikils álitshnekkis þjóð sinni, og nægir í þVÍ efni að benda á, að
ein af kunnustu götum Í höfuðstaðnum er búin að hljóta sorglega landsfrægð af
þessum sjúklingum. Skylda ríkisins að einangra drykkjumenn verður enn ríkari,
þegar þess er gætt, að ríkissjóður hefur stórmiklar tekjur árlega af vínsölu, þar
sem ofdrykkjumenn eru allra tryggustu skiptavinirnir.

Fyrir nokkrum árum var hafizt handa með tilraunir í þessu efni. Hefur stór-
mikið fé, vafalaust nokkuð á aðra milljón króna, verið lagt úr ríkissjóði í hæli handa
drykkjumönnum. Var fyrst borið niður í Kumbaravogi og síðan í Kaldaðarnesi. A
báðum stöðunum var gerð sú meginvilla að ætla drykkjumönnunum að koma
sjálfir og biðja um hælisvist og lækningu, Þeir gátu að sjálfsögðu farið, þegar þeim
hentaði, hvað sem leið bata, úr því að engin bönd voru lögð á sjálfræði þeirra. Ég
heimsótti í sumar hælið í Kaldaðarnesi. Voru þar þá aðeins þrír sjúklingar. En á
einni götu í höfuðstaðnum voru á sama tíma áfengissjúklingar í tugatali, sem þjóð-
félagið hefði átt að hafa í þar til gerðu hæli undir jafn ströngum reglum um varan-
lega vist eins og um væri að ræða limafallssýki eða einhvern annan mjög hættu-
legan sjúkdóm. Tilraunirnar í Kúmharavogi og Kaldaðarnesi hafa að líkindum verið
nauðsynlegar til að sýna, hvaða leiðir má ekki fara í þessu máli.

Ríkið á Ólafs dal í Dalasýslu, hið góðfræga skólaheimili Torfa Bjarnasonar.
Þar er mikið hús frá tímum búnaðarskólans með 20 íbúðarherbergjum, sem standa
nú að mestu ónotuð. Túnið í Ólafsdal er stórt, slétt og grasgefið og nýrækt auðveld.
Fossafl. hentugt til virkjunar, er í nánd við bæinn. Staðurinn er fagur og friðsælI.
Þar mundi geta verið heilsusamlegt og ánægjulegt heimili fyrir menn, sem ráða ekki
við áfengislöngun sína. Sumir sjúklingarnir mundu fá bata og hverfa aftur út í starfs-
lífið. Aðrir ættu þar góða vist, meðan ævin entist. Að sjálfsögðu yrði lögð stund á að
fá vistmennina til að vinna að búskapnum og að margbreyttum smíðum, eftir því
sem hverjum sjúklingi hentaði bezt. Að öðru leyti ættu þeir, sem gistu Ólafsdal undir
þessum kringumstæðum, að geta notið margháttaðra dægurdvala Í tómstundum sín-

.um: hlustað á útvarp á ýmsum málum, teflt, spilað og lesið bækur, blöð og tímarit.
Þeim væru opnar allar leiðir nema að áfengisbrunninum. Að öllum líkindum mætti
láta þessa vistmenn vinna að því að koma upp nauðsynlegum viðbótarhúsum, því
að margir vínmenn eru vel verkfærir. þegar þeir ná ekki í áfengið.

Skólahúsið i Ólafsdal er að vísu nokkuð gamalt, en var vel vandað í upphafi.
Aðgerð þess húss, ef það væri gert að hæli fyrir áfengissjúklinga. mundi vera fólgin
i því að setja vírnet með sementslagi utan á alla bygginguna til að fyrirbyggja drag-
súg. Hvergi á landinu mun jafn auðvelt að stofna hæli fyrir áfengissjúklinga og i
Ólafsdal og hvergi mundi slíkt hæli gera jafn mikið gagn. Undir núverandi kringum-
stæðum eru áfengissjúklingar óvirkir við framleiðslustörf, sýkja út frá sér, eyði-
leggja heimili vina og vandamanna og eru til stór mikillar minnkunar fyrir alla
þjóðina með því að auglýsa vanmátt sinn á langfjölförnustu stöðum landsins.

Má vænta þess, að Alþingi sjái, að sæmd þess liggur við að finna heppilega og
þjóðholla lausn á þessu máli, og er hér bent á leið, sem mundi reynast vel fram-
kvæmanleg.


